
Tədqiqatımızın əsas məqsədi Naxçıvan Muxtar Respublikası ərazisində yabanı halda yayılmış və 

mədəni əkinlərdə rast gəlinən buğda növlərinin toplanılması, onların Bioresurslar İnstitutunun təcrübə 

sahəsində əkilərək çoxaldılması, əsas yayıldığı zonalara reintroduksiyası və İnstitutun taxıl bitkiləri ilə bağlı 

seleksiya proqramında istifadə edilməsindən ibarətdir. Bu məqsədlə 2016-cı ilin may, iyun, iyul, avqust 

aylarında mütəmadi olaraq Naxçıvan Muxtar Respublikasının bütün rayonlarına (Sədərək, Şərur, Kəngərli, 

Şahbuz, Babək, Culfa, Ordubad) ekspedisiyalara gedilmiş, yabanı taxıl nümünələri toplanılaraq 

herbariləşdirilmişdir. Əldə edilmiş Triticum L. cinsinə aid olan nümunələr Bioresurslar İnstitutunun təcrübə 

sahəsində  artırılaraq təbii zonalarına reintroduksiya olunmuşdur. 

Tədqiqatlarımızda rast gəlinən bütün nümunələr AMEA Naxçıvan Bölməsinin Bioresurslar 

İnstitutunun təcrübə sahəsində artırılır. Artırılmış nümunələr muxtar respublikanın müxtəlif rayonlarına 

(Şərur, Sədərək, Babək və b.) yabanı taxılların daha çox rast gəlindiyi ərazilərə reintroduksiya edilir. Hal 

hazırda bu iş davam etdirilərək Nəbatat bağında nümunələrin artırılması davam etdirilir. 

